
   ДОГОВОР ЗА УСЛУГИ 

Склучен помеѓу: 

1. ЕВН Македонија Електроснабдување ДООЕЛ, Скопје, Друштво за снабдување со електрична 
енергија со седиште на ул. „Лазар Личеновски“ бр.11, 1000 Скопје, со матичен број 6717110, даночен број 
4080011522805, застапувано од Маг. Роланд Циглер во својство на Управител и Беркант Шен во својство 
на Управител,  (во понатамошниот текст ЕВН или Прва договорна страна) и

2 __________________________________________,  

ул. “________________________________________” бр.____ од ______________________________, 

ЕМБГ-за физичко лице/ЕДБ-за правно лице ____________________________________________,  

депонент на Банка _______________________________________________,  

претставуван од __________________________________________________, 

со контакт е-mail адреса ___________________________________________, 

и контакт телефонски број _________________________________________. 

(во понатамошниот текст Втора договорна страна) 
во понатамошниот текст договорни страни; 

ПРЕДМЕТ НА ДОГОВОРОТ 

Член 1 

Предмет на овој договор е користење на услуга на полначи за електрични возила од станиците за полнење 
на електрични возила сопственост на Првата договорна страна, како и регулирање на меѓусебните односи, 
правата и обврските помеѓу договорните страни во врска со користењето на полначи за електрични 
возила од станиците за полнење на електрични возила.  

ПРАВА И ОБВРСКИ НА ДОГОВОРНИТЕ СТРАНИ 

Член 2 

ЕВН за реализација на предметот на овој Договор има соодветна развиена инфраструктура за полнење на 
електрични возила низ целата држава.   
Станиците за полнење на електрични возила се сопственост на ЕВН и ЕВН има обврска за одржување на 
станиците за полнење на електрични возила во исправна состојба. 
ЕВН ќе ја информира Втората договорна страна за измени, новости или ажурирања поврзани со 
користењето на полначите за електрични возила. Известувањата ќе се вршат преку податоците за контакт 
електронска пошта или телефонски број (СМС/Вибер) наведени во овој договор. 
ЕВН ќе издаде картичка за користење на станица за полнење на електрични и хибридни приклучни возила 
на Втората договорна страна по пополнета пријава и онлајн формулар. Пријавата за картичка и онлајн 
формуларот кои треба да ги пополни Втората договорна страна се составен дел од овој Договор. Двете 
договорни страни се согласни дека Втората договорна страна може да додаде податоци за полнење на 
други електрични или хибридни приклучни возила со поднесување на дополнителни пријави за картичка и 
онлајн формулари кои ќе бидат составен дел на овој Договор. 

ЕВН во рок од 10 дена по завршување на тековниот месец ќе издаде фактура за користење на услугата од 
страна на Втората договорна страна на месечно ниво согласно ценовник за користење на услугата објавен 
на веб страна на ЕВН - https://emobility.evn.mk и податоците од картичката за користење. Фактурата за 
користење на услугата, Првата договорена страна ќе ја испрати на e-mail до Втората договорна страна 

Член 3 

Втората договорна страна има обврска да ја плати фактурата за користење на услугата предмет на овој 
Договор во рок од 30 дена од датумот на издавање на фактурата.  
Втората договорна страна е согласна плаќањето на услугата да го врши согласно издадената фактура и 
ценовник за користење на услугата предмет на договорот објавен на веб страна на ЕВН - https://emobility.evn.mk 
кој може да биде изменет од страна на ЕВН. 
Втората договорна страна има обврска да ги користи станиците за полнење на електрични возила согласно 
упатството за нивно користење.  
Втората договорна страна има обврска да ги ажурира доставените податоци во спротивно ќе се 
применуваат веќе доставените податоци. 
 
 
ОДГОВОРНОСТ ЗА ШТЕТА 

Член 4 

Доколку некоја од договорните страни не ги исполни обврските од овој Договор ќе и одговара на онаа 
договорна страна која претрпела штета и имала трошоци за реализација на предметот на овој Договор.  
ЕВН нема одговорност за штета доколку дојде до нестручно користење на станиците за полнење 
електрични автомобили, спротивно на упатството за нивно користење, како и во случај кога одговорноста 
е ограничена во законските и подзаконските акти.  

 
ДОВЕРЛИВОСТ  

Член 5 

Договорните страни се обврзани да ги чуваат во тајност сите информации, документации, официјални 
дописи, технички планови и оперативни детали поврзани со извршувањето на овој Договор, финансиски и 
правни состојби како и сите податоци за другата договорна страна, нејзиниот состав, организација и 
финансиски информации, технологијата на работа, деловните односи, маркетинг планови и услуги 
вклучувајќи примероци на податоците, кои се примени од другата договорна страна или кои на друг начин 
стигнале во нивна сопственост за време на важењето на овој Договор (во понатамошниот текст како: 
„Доверливи податоци“). Доверливите податоци без оглед на медиумот и формата во која ќе бидат 
разменети, усна, писмена, електронска или друг вид претставуваат деловна тајна и се во ограничена 
употреба помеѓу договорните страни со исклучива намена за преземање дејствија со цел да се 
реализираат услугите кои се предмет на овој Договор. Доверливите податоци не смеат да бидат откриени 
или на поинаков начин да бидат достапни на неовластени трети лица.  

Доверливите податоци ќе бидат единствено достапни на вработените и одговорните лица кај нив, врз 
основа на овластувањата што ги имаат тие лица за извршување на конкретни задачи според доделените 
работи и работни задачи, и само во оној обем кој што на таквите лица им е потребен за извршување на 
работите по овој Договор, при што таквите вработени треба да се соодветно договорно обврзани за 
чување на доверливоста. Доверливите податоци можат да бидат достапни на трети лица само во 
оправдани случаи, при што задолжително е потребна претходна писмена согланост од другата договорна 
страна.   

Договорните страни се особено обврзани да:    

1. не откриваат, без претходна писмена согласност или упатство на другата договорна страна, било 
какви Доверливи податоци на трета страна. Под “откривање” на Доверливи податоци во смисла на 
овој член, се подразбира овозможување пристап до истите на трета страна, без разлика на формата 
дали истото е со овозможување директен или индиректен увид во податоците или преку усно 

пренесена информација, без разлика на обемот дали истите се целосно или делумно откриени и без 
разлика дали истите се откриени со намера или од невнимание. 
2. директно или индиректно, да не користат било какви Доверливи информации со цел здобивање со 
лична корист или за корист на друго лице; 
3. да ги враќаат или по налог на договорната страна ги уништат сите доверливи материјали, т.е. 
материјали и средства кои содржат Доверливи податоци за другата договорна страна, вклучувајќи ги 
сите примероци без разлика на формата во која тие се обезбедени, кога се побарани од другата 
договорна страна, или веднаш по завршувањето на обврските за кои се користел таквиот доверлив 
материјал; 

Договорните страни ќе соработуваат меѓусебно за да се утврдат било какви сомнителни, нелегални, лажни 
или несоодветни активности и технички пропусти во системот и ќе ги превземат сите потребни мерки за 
нивно надминување. 
Должноста за доверливост настапува во моментот кога договорните страни ќе се запознаат со одредбите 
и трае целото време на важењето на овој Договор, како и по неговото престанување. Притоа секоја 
договорна страна ќе биде одговорна за надомест на штетата која ја предизвикала од непочитувањето на 
договорните обврски за доверливост утврдени со овој Договор.  
Овие одредби се во важност за периодот на важност на овој Договор како и по истекот или раскинување 
на истиот во периот од 2 години. 
 
ЗАШТИТА НА ЛИЧНИ ПОДАТОЦИ 

Член 6 
 

Втората договорна страна со склучување на договорот се согласува првата договорна страна да ги собира 
и обработува доставените лични податоци: име и празиме, матичен број, адреса, контакт податоци, 
податоци за електрично возило, податоци од картичка за користење на станица за полнење и други 
податоци во врска со начинот на користење на услугите, кои се потребни за извршување на договорот. 
При обработката на личните податоци првата договорна страна ќе постапува во согласност со Законот за 
заштита на личните податоци и е должна да применува соодветни технички и организациски мерки за 
заштита од случајно или незаконско уништување на личните податоци или нивно случајно губење, 
преправање, неовластено откривање или пристап, од било какви незаконски облици на обработка. 
При исполнување на обврските од договорот првата договорна страна може да ги обелодени личните 
податоци на втората договорна страна на даватели на услуги на првата договорна страна, по барање на 
закон и дадена согласност од субјектот на лични податоци, на начин и согласно прописите за заштита на 
личните податоци. 
Информации во врска со правата на субјектите на лични податоци и обработката на лични податоци од 
страна на првата договорна страна се дадени во Политика за приватност објавена на веб страната 
https://emob.ility.evn.mk. 
Првата договорна страна ги чува личните податоци за периодот додека трае договорниот однос со 
втората договорна страна и согласно законските рокови и роковите предвидени во внатрешните акти на 
првата договорна страна. По изминување на овие рокови првата договорна страна ќе ги избрише/уништи 
личните податоци согласно прописите за заштита на лични податоци и сопствените прописи за чување и 
архивирање на документи. 
 
ВАЖНОСТ И РАСКИНУВАЊЕ НА ДОГОВОРОТ 

 

Член 7 

Овој Договор се смета за склучен со денот на потпишувањето од договорните страни и се склучува на 
неопредлено време.  
Договорните страни можат да го раскинат овој Договор со заедничка писмена согласност или секоја 
договорна страна има право да го раскине договорот со отказен рок од еден месец.   
 

https://emob.ility.evn.mk/

СЛУЧАИ НА НЕПРИМЕНЛИВОСТ НА ОДРЕДБИ ОД ДОГОВОРОТ 

Член 8 

Доколку кој било услов или одредба од овој Договор стане неважечка, незаконска или не може да се 
спроведе според законот по кој се води толкувањето на овој Договор, сите други услови и одредби од овој 
Договор сепак ќе останат во сила доколку Договорот може да опстане без нив и ако тие не биле услов за 
склучување на Договорот ниту решавачка побуда поради која е склучен Договорот.  
Неважечките, незаконските или неспроведливите услови или одредби од овој Договор (се додека се 
неважечки, незаконски или неспроведливи) ќе бидат отстранети од овој Договор и ќе се сметаат дека не 
се составен дел на Договорот. Секоја одредба од овој Договор која само делумно или до одреден степен 
не е важечка, законска или не може да се спроведе ќе остане целосно во сила во оној степен до кој не се 
смета за неважечка, нелегална или неспроведлива. Тогаш Страните ќе ги направат сите разумни напори да 
ги заменат овие одредби со важечки законски и спроведливи одредби чиј ефект е во најголема можна 
мера близок кон ефектот на отстранетата одредба.  
 
 
ЗАВРШНИ ОДРЕДБИ 
 

Член 9 

Овој Договор, договорните страни го потпишуваат при чиста совест и здрав разум, слободно и 
неприсилени од никој и истиот го потврдуваат со свој потпис. 
Можните измени настанати по склучување на овој Договор, договорните страни ќе ги регулираат 
спогодбено и писмено кон овој договор, со анекси. 

 

Член 10 

За се што не е предвидено со овој Договор, ќе се применуваат позитивните закони на Р.С. Македонија. 
 

Член 11 

Во случај на спор во врска со овој Договор, договорните страни ќе го решаваат спогодбено, а доколку не 
може да се договорат спорот да го решат спогодбено, истиот ќе го решава Основниот граѓански суд 
Скопје. 
 

Член 12 

Овој Договор е составен во 2 (два) еднакви примероци, од кои по 1 (еден) за секоја договорна страна.  
 
ЕВН Македонија Електроснабдување ДООЕЛ Скопје  Втора договорна страна 
 
Управител 
Маг. Роланд Циглер 
 
______________________________    ______________________________ 
Управител 
Беркант Шен 
 
 
______________________________     ______________________________

